
GOUVÈNÈ CUOMO ANONSE YO CHWAZI NEW YORK KÒM YOUN NAN KAT ETA POU PATISIPE NAN 

PWOGRAM-PILÒT NASYONAL YOGOUT GRÈK 

 

Pwogram-Pilòt Repa Nasyonal nan Lekòl Pral Bay Elèv New York yo Yogout Grèk ki gen Anpil Pwoteyin 

nan Lekòl ki toupatou nan Eta a 

 

Jodi a, Gouvènè Andrew M. Cuomo te anonse yo chwazi Eta New York kòm youn nan kat eta nan peyi a 

pou patisipe nan Pwogram-Pilòt Nasyonal Yogout Grèk Depatman Agrikilti nan Pwogram Repa Nasyonal 

nan Lekòl pou ane lekòl 2013-2014. Nan mwa mas 2013, Administrasyon Cuomo te voye yon lèt ba 

Sekretè USDA Tom Vilsack konsènan pwogram nan, epi Biwo Gouvènè a nan Washington, D.C. te 

kontinye gen yon dyalòg avèk anplwaye USDA nan dènye senk mwa yo pou asire yo te chwazi New York, 

premye eta pou pwodiksyon yogout nan nasyon an pou pwogram-pilòt la. Kòm yon rezilta desizyon sa a, 

USDA ap chèche soumisyonè kounye a pou bay bwat 4 ons ak 24 ons yogout grèk pou lekòl yo ki nan 

New York.  

 

Gouvènè Cuomo di konsa, “Li nesesè pou yo te chwazi New York - pi gwo pwodiktè yogout nan nasyon 

an – pou patisipe nan pwogram-pilòt repa nasyonal sa a. Se yon gayan-gayan pou eta a, pou bay elèv 

nou yo yon pwodui nitrisyon epi pou ogmante mache a pou pwodiktè ak founisè yogout grèk yo nan Eta 

New York. Sa a se yon bon jan opòtinite pou ankouraje pwodui yo fè nan New York epi pou ankouraje 

moun manje sa ki bon pou sante yo nan kominote nou yo.”  

 

Nan mwa janvye a, USDA te anonse li ta kòmanse yon pwogram-pilòt pou teste rannman enklizyon 

yogout grèk nan pwogram repa nan lekòl yo. Yogout grèk ofri pi gwo avantaj nitrisyonèl pase yogout 

tradisyonèl ki gen mwens sik, idrat kabòn, sodyòm ak laktoz ansanm ak yon ogmantasyon nan pwoteyin 

pou chak ons. Arizona, Idaho ak Tennessee ap fè yon sèl avèk New York nan premye pwogram-pilòt sa a.  

 

Eta New York se Kapital Yogout Nasyon an, avèk konpayi tretman yogout ki pwodui 692 milyon liv 

yogout nan ane 2012 parapò avèk 587 milyon liv yogout nan California. Nan ane 2011, California te 

pwodui 627 milyon liv yogout, parapò avèk 554 milyon liv isit la nan Eta New York. Eta New York se 

katriyèm pi gwo eta nan pwodiksyon lèt nan peyi a, paske li te pwodui 13,2 milya liv lèt nan ane 2012. 

Manm Komisyon Agrikilti Eta a, Darrel J. Aubertine di konsa, “Li bon pou yogout New York, li bon pou 

agrikilti New York. Anons sa a se yon gwo egzanp fason politik Gouvènè Cuomo anfavè kwasans bay gwo 

dividann pou yogout ak endistri agrikilti eta a.” 

 

Konpayi ki enterese aplike pou pwogram-pilòt sa a kapab jwenn plis enfòmasyon nan lyen sa a. 

